
	సీ.	
కుచకుంభభారభంగురమధ్యలతికలు, పునరుక్తగుణయుక్తిఁ బూనుకొనఁగఁ

గరఁగినతిలకరేఖలతావులకుఁ జొక్కి, నట్లు కురుల్ నొస ళ్లత్తుకొనఁగ

వ్రేఁకంబులకుఁ దోడువిరులవ్రేఁగులకల్మి, వీడెడుక్రొమ్ముళ్లు వెన్ను లొరయ

మఱి నిసర్గము లైనమందయానంబులు, తొట్రుపాటున వింతతొడవు దాల్పఁ



	 







	గీ.	
దఱచుటూర్పులు తమకమ్మతావివలన, నలుల కలరులు గ్రోలినయరుచి మాన్ప

సతులు పుష్పాపచయకేళిఁ జాల నలసి, కోరి రాత్మల నంభోవిహారకేళి.

జలక్రీడాభివర్ణనము

	చ.	
బడిబడిఁ భ్రాంతదీర్ఘకలఁ పద్మసుగంధిపయస్తుషారముల్

జడిగొన నల్లనల్లఁ బయిఁ జల్లుచు వాడినపువ్వుబోంట్లకున్

బడలిక లార్చి చేకొనియెఁ బ్రస్తుతు లయ్యెడ మందమారుతం

బెడరున నైనచుట్టమున కెవ్వరు సాటి జగత్త్రయంబునన్.

	ఉ.	
పల్లవధూర్తు నెన్నడుముపార్శ్వ మొగిం గుడిచంట నొత్తి దో

ర్వల్లరి మూఁపునం బెనఁచి వ్రాలి యురంబునఁ జెక్కుఁ జేర్చి సం

ధిల్లెడుచూడ్కితోన నడదేరఁగ నెచ్చెలిపిండు సన్నిధిం

జెల్లె విదగ్ధతాగరిను సేదనెపంబునఁ బద్మనేత్రకున్.

	చ.	
తరుణుల కింపు లై తనరెఁ దత్సమయంబులయందుఁ బార్శ్వచా

మరములు గల్గి భర్తృముఖమారుతపాతము లుష్ణవారణో

త్కరములు గల్గి యైనఁ బ్రియకాముకహస్తపటావకుంఠముల్

పరిజన మున్న నైన నిజపల్లవదత్తకరావలంబముల్.

	క.	
పద్మప్రకాశలక్ష్మీ, సద్మంబులఁ గంకణప్రశస్తముల దళ

తృద్మాస్య లంతఁ గాంచిరి, పద్మాకరములనుబోనిపద్మాకరముల్.

	చ.	
కొలఁకులు చేర వచ్చి యనుకూలతటంబుల నిల్చి ముగ్ధ లౌ

నలికులవేణు లయ్యెడ నిజావయవప్రతిబింబశోభగాఁ

దలఁపుచు నుల్లముల్ పొదలఁ దప్పక చూడఁ దొణంగి రందులో

జలజములన్ మృణాళములఁ జక్రయుగంబుల గండుమీనులన్.

	చ	
గుఱి గడవన్ మరందములు గ్రోలి మదంబునఁ జొక్కు వల్లభ

న్మొఱఁగి పరాలినీరతికి మోదమునం జని తొంటియట్ల కా

నెఱుఁగక యుండఁ దమ్మివిరియింటికి వచ్చినభృంగపల్లవున్

నెఱతన మెన్నుపల్లవుని నీరజలోచన దాఁచెఁ గిన్పునన్.

	సీ.	
కదళికలనుకంటె కరభంబులనుకంటె, నిభకరంబులఁ బోల్ప నిప్పు డనువు

చక్రంబులనుకంటె శకటాంఘ్రులనుకంటె, నిసుకతిప్పలఁ బోల్ప నిప్పు డొప్పు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 16 సెప్టెంబరు 2022న 12:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

